
Honekin batera, Beotibar frontoia eraberritzeko aurreproiektuari buruzko txostena

- GAIA / Asunto: aurreproiektua

LEKUA / Emplazamiento: Beotibar frontoia

HERRIA / Localidad: TOLOSA

ERREGISTRO ZENBAKIA / N° registro: DATA / Fecha: 2017-12-12
ESKATZAILEA / Solicitante: Tolosako Udala

ESPEDIENTEA / Expediente: arg 033/2017

TXOSTENA

Tolosako Udalak Beotibar frontoia eraberritzeko aurreproiektua igorri du Foru Aldundiaren Ondare
Historiko Artistiko zerbitzu honetara, hau, eraikina babesten duen babes erregimenera egokitzen den
ezagutu asmoz. '

Aurreproiektu ezberdinak: aurkeztu direlarik, txosten honetan, 2017ko abenduko data duen eta email
bitartez abenduaren 12an jasotako proposamena aztertuko dugu.

APLIKAGARRIA ZAION ARAUDIA

Urtarrilaren 10eko 2/2012 dekretuaren bitartez Euskal Autonomia Erkidegotik pasatzen den Donejakue
Bidearen zatia Monumetu Multzoa kategoriako Kultur Ondasun gisa sailkatu zen.

Espediente honetako babes arautegian, Tolosako Beotibar frontoia babes ertaina duten elementuen
zerrendan aurkitzen da.

Eraikin horietan baimendutako esku hartzeek kontserbazio eta funtzionalitatea bermatzea izango dute
helburu, eta elementu tipologikoak, formalak, eta egiturazkoak errespetatu beharko dituzte. Babes
bereziko erregimenean baimendutako esku hartzeak egin ahal izango dira, bai eta, eraikinek izan
dezaketen egoeraren arabera, abenduaren 30cko 317/2002 Dekretuak, Ondare Urbanizatua Birgaitzeko
Jarduketa Babestuei buruzkoak, A eta B kategorian arautzen dituen birgaitze kontserbatzaileko obrak ere.

Eraikin hauetan egiten diren esku hartze guztiek, Foru Aldundiaren aurre baimena behar dute.

ANALISIA

Aurkezturiko aurreproiektua estudio ALD1lek idatzia da eta honen xedea memorian azaltzen denez
hurrengoa litzateke:

Bere garaiko arkitektura arrazionalistaren adibide aparta da Beotibar pilotalekua, Gipuzkoan daukagun ondare kulturalaren
sinboloetako bal. Esku-hartzeak eraikinaren jatorrizko tipologia berreskuratu nahi du, elementu itsusgarriak eta hirigintza-
arauetatik kanpo egindako elementuak deuseztuz: argiztapen-kableak, fatxadara irteerak, estalpeak, etab.

AURREPROIEKTU hau dokumentu integral bat da, Tolosako Udalak egindakoa, eraikinaren eraberritzearen nondik norakoak

ezagutzeko balioko duena. Unean uneko aurrekontuaren arabera faseka egin ahal izango da, atal bakoitzari dagozkion proiektuak
osatuz.

Eraikina bi alderdi nabarmenetan banatzen da, alde batetik frontoia eta bestetik, ostalaritzara zuzenduriko
zatia. Proposamenak, eraikinaren baldintza orokorrak hobetzea du helburu, irisgarritasun, dotazioak....

Aurretik aurkeztu ziren proposamenek, frontoiaren atzeko armaila eraitsi eta jatetxearen azaleraren
zabaltze bat proposatzen zuten, bi elementu hauen arteko erlazio bat sortuz. Zerbitzu honetako
teknikariekin hainbat bilera izan ondoren, proposamen hori alde batetara utzi da, eraikinaren egiturazko
elementuetan zuen eraginagatik. Orain aurkezten den aukera honetan frontoiaren jatorrizko egitura
osatzen duten armailak mantentzen dira, eta jatetxea, egun duen azaleraren barnean berrantolatzen da.

Behe solairuan, taberna dagoen mailan, berrantolaketa bat ematen da, frontoiak jatorriz zuen bao bat
zabalduz, eta horrela taberna eta frontoiaren arteko erlazioa berreskuratuz.

[risgarritasune bermatzeko proposamenak igogailu baten instalakuntza proposatzen du. Orokorrean
ikusita proposamenak egokia dirudi, nahiz eta frontoiaren atzeko armailan eragina izan. Hala ere exekuzio
proiektua lantzerako orduan, proposamen honen egokitasuna zuritu beharko da.

Hau horrela izanik, aurreproiektu honen irizpideak zuzenak direla deritzogu.
Hala ere kontutan izan beharrekoa da, aurreproiektu hau, exekuzio proiektu bat edo ezberdinen bitartez

zehaztu edo garatu beharko dela, eta proiektu honek, besteak beste, babes dekretuak proiektuetarako
ezartzen dituen baldintzak eta dokumentazioa bete eta jaso beharko dituela.

ONDORIOA

Hau horrela izanik, aurreproiektuan zehaztutako irizpideak egokiak direla deritzogu. Proposamena
aurreproiektu mailan garatua dagoelarik, proposamenak zehazten dituen exekuzio proiektuak garatu
beharko dira, eta hauek zerbitzu honen baimena izan beharko dute.

Hauek idazterakoan kontutan izan beharko da babes erregimenak proiektuetarako ezarritakoak:

Hauek behar ditu esku hartzeko proiektu horrek:

a)Eraikinaren egoerari buruzko azterketa analitikoa; alegia, txosten hirtoriko eta arkeologiko bat, eraikinaren
deskripzioa, eta kontserbazio-egoerari buruzko azterketa, txosten diagnostikoa, ondorioak eta esku-hartzeko
oinarrizko gomendioak biltzen dituena.

Azterketa analitikoaren deskripzioak dokumentazio grafikoa jaso beharko du, 1/50 eskalan, gutxienez, oinak,
aurretiko bistak eta sekzioak adierazteko; 1/20 eskalan, gutxienez, arkitektura xehetasunak adierazteko, argazki-
dokumentazio osoa, plano historikoak eta abar, eta egitura sistemaren altxaera zehatza, dimentsionatua eta kotaduna.
Dokumentazio horrekin batera azalpen-memoria aurkeztuko da, eta, baldin badago, eraikinari buruzko bibliografia.

Kontserbazio-egoerari buruzko azterketan —azterketa analitikoaren eranskin edo separata gisa aurkez daiteke—, beste
batzuen artean, egitura-sisteman eragiten duten edo eragin dezaketen patologien azterketa eta elementu horiek
zaintzeko beharrezko diren neurriak jasoko dira.

b) Dokumentazio grafikoa. Bertan, egin beharreko esku-hartzeak, erabiliko diren materialak, lanak egitcko exekuzio-
faseak, zein bukaerako egoera adieraziko dira. Hori guztia eskala egokian egongo da, aurreko atalean eskatutakoan,
gutxienez.

¢) Esku-hartzearen helburuak, egingo diren lanak eta crabiliko diren teknikak adierazten dituen dokumentazio idatzia.
Zer material erabiliko den adieraziko da, bai eta zer egonkortasun duen eta zer elkarreragin duen gainerako
osagarriekin.

d) Eraikinaren bizitza ziurtatzeko eta egoki mantentzeko behar diren teknika eta bitartekoak
zehaztea.

¢) Esku-hartzearen aurrekontua, esku-hartze hori babes-crregimen honek ezarritako aginduen arabera burutzeko behar
diren teknika eta bitarteko guztiak barne hartzen dituena.

f) Esku-hartzearen ondorioz, eraikuntza-atalen edo -elementuren bat kentzea proposatzen bada, eragindako zonaren

azterketa estratigrafikoa egin beharko da, ata ledo elementuren bat egungo egoera adierazteko eta sku hartzearen
beharrezkotasuna fustifikatzeko. Arau hori bera bete beharko da azterketa analitikoak adierazitako kasu eta zonetan.

Eta dagokion ondorioetarako.

